
EMENDI

Il-Kumitat għall-Affarijiet Barranin jistieden lill-Kumitat għall-Kummerċ Internazzjonali, 
bħala l-kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1

Proposta għal deċiżjoni
Premessa 1

Test propost mill-Kummissjoni Emenda

(1) Ir-relazzjonijiet bejn l-Unjoni Ewropea 
(“l-Unjoni”) u r-Renju Ħaxemita tal-
Ġordan (“il-Ġordan”) qegħdin jiżviluppaw 
fi ħdan il-qafas tal-Politika Ewropea tal-
Viċinat (PEV). Ftehim ta’ Assoċjazzjoni 
bejn il-Komunitajiet Ewropej u l-Istati 
Membri tagħhom, minn naħa, u tal-
Ġordan, min-naħa l-oħra, daħal fis-seħħ 
f’Mejju 2002. Id-djalogu politiku u l-
kooperazzjoni ekonomika bilaterali koplew
jiżviluppaw fi ħdan il-qafas tal-Pjanijiet ta’ 
Azzjoni tal-PEV, li l-aktar reċenti jkopru l-
perjodu 2010-2015. Fl-2010, l-Unjoni tat 
lill-Ġordan sħubija ta’ "Status Avvanzat", 
li twessa’ l-ambitu tal-kooperazzjoni ta’ 
bejn iż-żewġ pajjiżi. 

(1) Ir-relazzjonijiet bejn l-Unjoni Ewropea 
(“l-Unjoni”) u r-Renju Ħaxemita tal-
Ġordan (“il-Ġordan”) qegħdin jiżviluppaw 
fi ħdan il-qafas tal-Politika Ewropea tal-
Viċinat (PEV). Ftehim ta’ Assoċjazzjoni 
bejn il-Komunitajiet Ewropej u l-Istati 
Membri tagħhom, minn naħa, u tal-
Ġordan, min-naħa l-oħra, daħal fis-seħħ 
f’Mejju 2002. Id-djalogu politiku u l-
kooperazzjoni ekonomika bilaterali 
komplew jiżviluppaw fi ħdan il-qafas tal-
Pjanijiet ta’ Azzjoni tal-PEV, li l-aktar 
reċenti jkopru l-perjodu 2010-2015. Fl-
2010, l-Unjoni tat lill-Ġordan sħubija ta’ 
"Status Avvanzat", li twessa’ l-ambitu tal-
kooperazzjoni ta’ bejn iż-żewġ pajjiżi. Fl-
2013 il-Ftehim ta’ Assoċjazzjoni bejn il-
Komunitajiet Ewropej u l-Istati Membri 
tagħhom, minn naħa waħda, u l-Ġordan, 
min-naħa l-oħra, ġie kkomplementat 
minn Ftehim Qafas bejn l-Unjoni u l-
Ġordan dwar il-prinċipji ġenerali għall-
parteċipazzjoni tal-Ġordan fil-programmi 
tal-Unjoni, b’mod li jġib ‘il quddiem il-
kooperazzjoni bejn l-Unjoni u l-Ġordan.

Emenda 2

Proposta għal deċiżjoni
Premessa 2

Test propost mill-Kummissjoni Emenda

(2) L-ekonomija tal-Ġordan kienet 
affettwata b’mod sinifikanti minn 
avvenimenti domestiċi relatati ma’ 
avvenimenti fin-Nofsinhar tal-Mediterran 
sa minn tmiem l-2010, magħrufa bħala “r-
Rebbiegħa Għarbija”, kif ukoll mill-
inkwiet reġjonali li ma jaqtax, b’mod 
partikolari fl-Eġittu u s-Sirja, il-pajjiżi 
ġirien. Flimkien ma’ ambjent globali aktar 
dgħajjef, it-tfixkil ripetut fil-fluss tal-gass 
naturali mill-Eġittu li wassal biex il-
Ġordan jissostitwixxu l-importazzjonijiet 
tal-gass mill-Eġittu għal fjuwils aktar 
għolin għall-ġenerazzjoni tal-elettriku, u l-
fluss qatigħ tar-refuġjati mis-Sirja, 
rriżultaw f’diskrepanzi finanzjarji 
importanti esterni kif ukoll baġitarji.

(2) L-ekonomija tal-Ġordan kienet 
affettwata b’mod sinifikanti minn 
avvenimenti domestiċi relatati ma’ 
avvenimenti fin-Nofsinhar tal-Mediterran 
sa minn tmiem l-2010, magħrufa bħala “r-
Rebbiegħa Għarbija”, kif ukoll mill-
inkwiet reġjonali li ma jaqtax, b’mod 
partikolari fl-Eġittu u s-Sirja, il-pajjiżi 
ġirien. B’mod partikolari, l-influss kbir ta’ 
refuġjati mis-Sirja li fittxew rifuġju fil-
Ġordan qed ikollu impatt qawwi fuq l-
ekonomija tal-Ġordan. Fil-kuntest ta’ 
ambjent ekonomiku globali ħafna aktar 
dgħajjef, it-tfixkil ripetut fil-fluss tal-gass 
naturali mill-Eġittu, li wassal biex il-
Ġordan jissostitwixxu importazzjonijiet tal-
gass mill-Eġittu għal fjuwils aktar għoljin
għall-ġenerazzjoni tal-elettriku, u r-riżorsi 
finanzjarji sinifikanti meħtieġa biex 
jipprovdu assistenza umanitarja lir-
refuġjati mis-Sirja li huma preżenti fit-
territorju tal-Ġordan, irriżultaw 
f’diskrepanzi finanzjarji importanti esterni 
kif ukoll baġitarji.

Or. en

Emenda 3

Proposta għal deċiżjoni
Premessa 3a (ġdida)

Test propost mill-Kummissjoni Emenda

(3a) Il-pożizzjoni ġeografika tal-Ġordan 
tagħmlu wkoll pajjiż strateġiku għall-
istabbiltà u s-sigurtà fil-Lvant Nofsani, 
iżda ugwalment tagħmel il-pajjiż 
partikolarment vulnerabbli għal xokkijiet 

esterni, kemm f’termini politiċi kif ukoll 
ekonomiċi. Għalhekk huwa importanti li 
l-Ġordan jingħata appoġġ adegwat u li 
jkompli jikber id-djalogu politiku u 
ekonomiku bejn l-Unjoni u l-Ġordan.

Or. en

Emenda 4

Proposta għal deċiżjoni
Premessa 4

Test propost mill-Kummissjoni Emenda

(4) Il-Ġordan beda sensiela ta’ riformi 
politiċi, li b’mod speċjali wasslu għall-
adozzjoni mill-Parlament tal-Ġordan, 
f’Settembru 2011 għal aktar minn 40 
emenda kostituzzjonali, li jirrappreżentaw 
pass sinifikanti lejn sistema demokratika 
b’mod sħiħ. L-appoġġ politiku u 
ekonomiku mill-Unjoni lill-proċess ta’ 
riforma tal-Ġordan huwa konsistenti mal-
politika tal-Unjoni għan-Nofsinhar tar-
reġjun Mediterranju, kif stabbilit fil-kuntest 
tal-PEV.

(4) Taħt il-gwida tal-Maestà Tiegħu, ir-Re 
Abdullah II, il-Ġordan beda proċess 
wiesa’ ħafna ta’ riformi politiċi, li b’mod 
speċjali wasslu għall-adozzjoni mill-
Parlament tal-Ġordan, f’Settembru 2011 
għal aktar minn 40 emenda kostituzzjonali, 
li jirrappreżentaw pass sinifikanti lejn 
sistema demokratika b’mod sħiħ. Huwa 
importanti li l-proċess tar-riformi jiġi 
appoġġjat. Għalhekk, l-appoġġ politiku u 
ekonomiku mill-Unjoni lill-proċess ta’ 
riforma tal-Ġordan mhux biss huwa 
konsistenti mal-politika tal-Unjoni għan-
Nofsinhar tar-reġjun Mediterranju, kif 
stabbilit fil-kuntest tal-PEV, imma huwa 
wkoll fl-interess tal-Unjoni.

Or. en

Emenda 5

Proposta għal deċiżjoni
Premessa 7a (ġdida)

Test propost mill-Kummissjoni Emenda

(7a) Il-Ġordan għandu jiġi kkunsidrat 
eliġibbli biex jirċievi assistenza 
makrofinanzjarja tal-Unjoni, 

b’kunsiderazzjoni tal-fatt li huwa pajjiż 
kopert mill-PEV u b’kunsiderazzjoni 
ulterjuri tal-importanza li titkompla l-
promozzjoni tal-kooperazzjoni mill-qrib u 
d-djalogu mal-Ġordan fi ħdan il-qafas tal-
PEV bil-għan li tissaħħaħ l-istabbiltà 
demokratika, politika u ekonomika tal-
Ġordan.

